
Կալիֆոռնիայի հիվանդանոցների Ֆինանսական 
աջակցության քաղաքականություն 

 

Պատասխանատվությունից հրաժարում վերադարձման  

PDF ՊԱՏԱՍԽԱՆԱՏՎՈՒԹՅՈՒՆԻՑ ՀՐԱԺԱՐՄԱՆ ԻՐԱՎԱԿԱՆ ԾԱՆՈՒՑՈՒՄ։ Սույն PDF-ը 
պահանջվել է 10/17/2025-ին: PDF-ները չպետք է օգտագործվեն որպես պաշտոնական փաստաթղթեր: 
Պաշտոնական փաստաթղթերի բովանդակությունը ենթակա է փոփոխման առանց ծանուցման: 
Lucidoc-ը չի տրամադրում որևէ ներկայացուցչություն կամ երաշխիք սույն տեղեկատվության կամ 
նյութերի ամբողջականության, ճշգրտության, «արդիականության» կամ պատշաճ լինելու վերաբերյալ: 
Խնդրում ենք դիմել Lucidoc-ին` առավել արդի տեղեկատվություն ստանալու համար: 

ԳԱՂՏՆԻ ԻՐԱՎԱԿԱՆ ԾԱՆՈՒՑՈՒՄ․ սույն PDF-ը կարող է պարունակել գաղտնի տեղեկատվություն և 
նախատեսված է բացառապես հասցեատիրոջ համար: Տեղեկատվությունը կարող է նաև ենթակա 
լինել իրավական արտոնության: Այս փոխանցումն ուղարկվում է վստահորեն՝ նախատեսված 
ստացողին առաքման միակ նպատակով: Եթե այս փոխանցումը սխալմամբ եք ստացել, խստիվ 
արգելվում է այս փոխանցման ցանկացած օգտագործումը, վերարտադրությունը կամ տարածումը: 
Եթե դուք նախատեսված ստացողը չեք, խնդրում ենք անհապաղ տեղեկացնել ուղարկողին և 
ընդմիշտ ջնջել այս ֆայլը: 

 
 
Հաստատումներ 

 
• Կոմիտեի հաստատում. ոչ կլինիկական քաղաքականության վերանայման թիմ - Եկամուտների 

ցիկլը հաստատվել է 6/30/2025  
• Կոմիտեի հաստատում. ֆինանսների խորհուրդը հաստատել է 9/25/2025-ին 

 

Փոփոխությունների ակնարկ 
 
Փաստաթղթի համար՝ 14736 
Փոփոխության համար՝ 2 
Սեփականատեր՝  Edjhuryan, Meri, Հիվանդների համար հասանելիության վերանայման 

գծով ընդհանուր տնօրեն  
Պաշտոնական ամսաթիվ․ Վերանայման պաշտոնական ամսաթիվ առկա չէ 

Փոփոխության ծանուցում՝ 
Սոցիալական ապահովության հաշմանդամության եկամուտի փոփոխում Սոցիալական 
ապահովության եկամտի: Ընդունելի է ըստ արտաքին խորհրդականի: 

 Համակարգային ստանդարտ քաղաքականություն 
 Համակարգային մոդելի քաղաքականություն 

Ստանդարտ քաղաքականություն թիվ 14736  
Հաստատման ուղի՝  ոչ կլինիկական  
բաժին՝ Եկամուտի ցիկլ 

 
 

ՍՏԱՆԴԱՐՏ ՔԱՂԱՔԱԿԱՆՈՒԹՅՈՒՆ. ԿԱԼԻՖՈՌՆԻԱՅԻ 
ՀԻՎԱՆԴԱՆՈՑՆԵՐԻ ՖԻՆԱՆՍԱԿԱՆ ԱՋԱԿՑՈՒԹՅԱՆ 

ՔԱՂԱՔԱԿԱՆՈՒԹՅՈՒՆ 

ՔԱՂԱՔԱԿԱՆՈՒԹՅԱՆ ԱՄՓՈՓՈՒՄ/ՆՊԱՏԱԿ 

Այս քաղաքականությունը նկարագրում է Adventist Health-ի իր Կալիֆոռնիայի հիվանդանոցների 
ֆինանսական աջակցության (բարեգործական խնամք և զեղչված խնամք) քաղաքականությունը: 
Adventist Health-ը ստորև նշված չափանիշներին համաձայն ֆինանսական աջակցություն է 
տրամադրում հիվանդներին և ընտանիքներին, երբ նրանք ի վիճակի չեն ամբողջությամբ կամ 
մասամբ վճարել իրենց բժշկական ծառայությունների հաշիվը: Այս քաղաքականությունը 
նկարագրում է, թե ինչպես է Adventist Health-ը վերանայում է հիվանդի ֆինանսական 
ռեսուրսները` որոշելու, թե արդյոք ֆինանսական աջակցությունը կարող է տրամադրվել: Այս 
քաղաքականության նպատակն է համապատասխանել դաշնային, նահանգային և տեղական 
գործող օրենսդրությանը և կանոնակարգերին: Adventist Health-ը չի դրսևորում խտրականություն 
և արդար է գնահատում ֆինանսական աջակցության կարիք ունեցող համայնքի անդամներին՝ 
ֆինանսական աջակցության իրավունքը վերանայելու և գնահատելու հարցում։ Adventist Health-ը 
նաև առաջարկում է աճող կարգով սանդղակ Գյուղական շրջանի առողջապահական կլինիկայի 
զեղչ իր գյուղական առողջապահական կլինիկաների հիվանդների համար, ինչպես սահմանված է 
D Հավելվածով , ի լրումն սույն քաղաքականության մեջ նկարագրված ֆինանսական 
աջակցության: 

Ակնարկ՝ 

Adventist Health-ը պարտավորվում է ֆինանսական աջակցություն տրամադրել այն հիվանդներին, 
ովքեր դիմում են անհրաժեշտ առողջապահական ծառայություններ ստանալու համար, սակայն 
ունեն սահմանափակ միջոցներ կամ ընդհանրապես չունեն միջոցներ այդ խնամքի դիմաց 
վճարելու համար։ Ֆինանսական աջակցությունը ներառում է բարեգործական խնամք (անվճար 
խնամք) և զեղչված խնամք: Adventist Health-ը նաև առաջարկում է Գյուղական 
առողջապահական կլինիկայի զեղչեր, ինչպես նշված է D Հավելվածում , ի լրումն սույն 
քաղաքականությամբ սահմանված ֆինանսական աջակցության: 
 
Adventist Health-ը որոշում է ֆինանսական աջակցության իրավասությունը՝ հիմնվելով հետևյալի 
վրա. (1) եկամուտ, (2) պահանջվող ծառայության տեսակ և (3) այլ առողջապահական 
ապահովագրության ծածկույթի մատչելիություն: Այս քաղաքականությունը նկարագրում է 
իրավասության չափանիշները և ֆինանսական աջակցության մակարդակը, որը կառաջարկվի 
որոշակի չափանիշներին համապատասխանող հիվանդներին։ 

 

https://www.lucidoc.com/cgi/doc-gw.pl?ref=ahrsvl%3A14754
https://www.lucidoc.com/cgi/doc-gw.pl?ref=ahrsvl%3A14754

Բարեգործական խնամքը և զեղչված խնամքը չեն փոխարինում անձնական 
պատասխանատվությանը։ Ակնկալվում է, որ ֆինանսական աջակցություն ստանալու դեպքում 
հիվանդները կհամագործակցեն հաստատության հետ: Անձինք պետք է օգնեն վճարել իրենց 
խնամքի դիմաց՝ ելնելով իրենց վճարունակությունից: Առողջապահական ապահովագրություն 
ձեռք բերելու ֆինանսական միջոցներ ունեցող անձինք կխրախուսվեն ձեռք բերել այդ 
ապահովագրությունը, քանի որ դա օգնում է նրանց հասանելի դարձնել առողջապահական 
ծառայություններ։ 

Բոլոր հիվանդները կտեղեկացվեն ֆինանսական աջակցության քաղաքականության և 
ֆինանսական աջակցության հայտի ներկայացնելու հնարավորությունից օգտվելու մասին: Որոշ 
հիվանդներ ենթադրաբար իրավասու կլինեն ստանալ ֆինանսական աջակցություն առանց 
հետագայում հայտ ներկայացնելու անհրաժեշտության։ Հիվանդները կարող են դիմել 
ֆինանսական օգնություն՝ ներկայացնելով հայտը հիմնավորող փաստաթղթեր, ըստ 
անհրաժեշտության: 

Adventist Health-ը կկիրառի սույն քաղաքականության չափանիշները՝ յուրաքանչյուր ֆինանսական 
աջակցության հայտի վերաբերյալ որոշում կայացնելու համար և յուրաքանչյուր դիմումատուին 
կտեղեկացնի իր որոշման մասին: Որոշումից դժգոհ դիմումատուները կարող են Adventist Health-ի 
որոշումը բողոքարկել։ Հիվանդի Ֆինանսական պատասխանատվությունը հանդիսացող մնացորդի 
գանձումը կարգավորվում է Adventist Health-ի հիվանդի կողմից ինքնուրույն վճարման և 
գանձումների քաղաքականությունը (Adventist Health Self Pay Billing and Collection Policy): 

Adventist Health-ը առանց խտրականության անհատներին տրամադրում է խնամք հրատապ 
բժշկական գանգատներով հիվանդներին՝ անկախ սույն քաղաքականության համաձայն նրանց 
ֆինանսական աջակցություն ստանալու իրավասությունից, ինչպես մանրամասն նկարագրված է 
յուրաքանչյուր Adventist Health հիվանդանոցի հրատապ բուժխնամքի և աշխատանքի մասին 
օրենքի (EMTALA) քաղաքականության և Դաշնային կանոնակարգերի օրենսգրքի 42-րդ վերնագրի 
IV գլխի G ենթագլխի (կամ ցանկացած իրավահաջորդ կանոնակարգի) մեջ: 

 
ՍԱՀՄԱՆՈՒՄՆԵՐ 

1. Գանձվող ստանդարտ գումար (AGB)․ գումարներ, որոնք որպես կանոն գանձվում են 
անհետաձգելի կամ բժշկական անհրաժեշտ այլ խնամքի համար այն անձանցից, ովքեր ունեն 
այդպիսի խնամքը ծածկող ապահովագրություն: Սա սովորաբար նկարագրվում է որպես 
Համախառն գանձումների տոկոսադրույք: Յուրաքանչյուր հիվանդանոցի AGB տոկոսադրույքներ 
ամենամյա կարգով թարմացվում են: 

2. Հայտ․ Adventist Health-ի ֆինանսական աջակցության հայտի ձևը: 

3. Բարեգործական խնամք. անվճար խնամք, որը տրամադրվում է, երբ հիվանդից չի 
ակնկալվում ծածկել այլ պայմաններում հիվանդի վճարման պարտավորություն հանդիսացող 
գումարը՝ Adventist Health-ի կողմից մատուցվող խնամքի պիտույքների և ծառայությունների 
դիմաց: 

4. Զեղչված խնամք․ խնամքի պիտույքների և ծառայությունների վճարման 
պարտավորությունների նվազեցում, որոնք կիրառվում են կանխիկ, արագ կամ 
կանխավճարային վճարման նկատմամբ կամ հիվանդների որոշակի կատեգորիաների 
նկատմամբ, օրինակ՝ ինքնուրույն վճարող հիվանդների դեպքում: 

5. Հրատապ բուժխնամք․ վերաբերում է հրատապ բուժծառայություններին և խնամքին, 
ինչպես սահմանված է Adventist Health-ի Հրատապ բուժխնամքի և աշխատանքի մասին 
(EMTALA) թիվ AD-06-019-S քաղաքականության մեջ: 

6. Հիմնական կենցաղային ծախսերը․ծախսեր, ինչպիսիք են վարձավճար կամ տան 
վճարման և սպասարկման ծախսեր, սնունդ, կենցաղային պարագաներ, լվացքատուն և 
մաքրություն, կոմունալ ծառայություններ և հեռախոս, հագուստ, բժշկական և 
ատամնաբուժական վճարումներ, ապահովագրություն, դպրոցի կամ երեխայի խնամք, 
երեխային կամ ամուսն տրամադրվող աջակցությունը (ալիմենտ), տրանսպորտային և 
ավտոմեքենայի ծախսեր, ներառյալ ապահովագրությունը, բենզինը, վերանորոգումը և 
ապառիկ վճարումները, ինչպես նաև այլ չնախատեսված ծախսերը։ 

7. Ընտանիք․ ընտանիքը բնութագրվում է որպես․ 

a. 18 տարեկան և բարձր տարիքի անձանց դեպքում՝ ամուսին, նույն ընտանիքում 
ապրող կողակից, մինչև 21 տարեկան խնամքի տակ գտնվող երեխաներ կամ 
հաշմանդամություն ունեցող ցանկացած տարիքի անձ՝ անկախ նրանից՝ ապրում է 
նրա հետ միևնույն տանը, թե՝ ոչ, և 

b. 18 տարեկանը չլրացած անձանց կամ 18-20 տարեկան խնամքի տակ գտնվող երեխայի 
դեպքում՝ ներառվում է ծնողը, խնամակալ ազգականները, ծնողների կամ խնամակալ 
ազգականների խնամքի տակ գտնվող 21 տարեկանը չլրացած այլ երեխաները կամ 
հաշմանդամություն ունեցող ցանկացած տարիքի անձ: 

8. Ընտանեկան եկամուտ. Ֆինանսական աջակցության հայտ ներկայացնող հիվանդի և 
նրա ընտանիքի համախառն եկամուտը՝ համաձայն սույն Քաղաքականության սահմանման: 
Սույն փաստաթղթում օգտագործվող իմաստով եկամուտը պետք է ներառի ցանկացած 
եկամտի աղբյուր, որն օգտագործվում է ճշգրտված համախառն եկամտի հաշվարկման 
համար, ինչպես նշված է ԱՄՆ անհատական եկամտահարկի հայտարարագրի 1040 ձևի 
11-րդ տողում: 

9. Ֆինանսական աջակցություն․ Բարեգործական խնամք և զեղչված խնամք։ 

10. Եկամտահարկի դաշնային հայտարարագիր․ Հարկային վարչության (IRS) ձևաթուղթ/ 
ձևաթղթեր, որոնք օգտագործվում են հարկվող եկամտի մասին հաղորդելու համար: IRS 
ձևաթուղթը պետք է լինի IRS-ին ուղարկված ստորագրված և թվագրված ձևաթուղթը 
պատճեն: 

11. Դաշնային աղքատության մակարդակ (FPL): աղքատության ուղեցույցները պարբերաբար 
թարմացվում են Դաշնային ռեգիստրում Միացյալ Նահանգների առողջապահության 
և մարդկային ծառայությունների նախարարության կողմից իր օրենսդրական լիազորությունների 
ներքո։ Այս մակարդակները սահմանված են A Հավելվածում ։ 

12. Բժշկական բարձր ծախսեր․ սահմանվում է որպես հետևյալներից որևէ մեկը․ 
a. Տարեկան անձնական ծախսեր, որոնք կատարվում են Adventist Health 
հիվանդանոցում անհատի կողմից և գերազանցում են նախորդ 12 ամիսների 
ընթացքում հիվանդի ընթացիկ ընտանեկան եկամտի կամ ընտանեկան եկամտի 
տասը տոկոսը (10%): 

b. Տարեկան անձնական ծախսեր, որոնք ներկայացնում են հիվանդի ընտանիքի եկամտի 
ավելի քան տասը տոկոսը (10%), եթե հիվանդը տրամադրում է նախորդ 12 ամիսների 
ընթացքում հիվանդի կամ հիվանդի ընտանիքի կողմից վճարված բժշկական ծախսերի 
փաստաթղթերը: 

13. Անհարկի բժշկական խնամք․ հիվանդանոցում տրամադրվող ծառայություններ, որոնց 
համար հիվանդին հիվանդանոցային ծառայությունների համար դիմած մատակարարը կամ 
հիվանդանոցային ծառայությունների համար վերահսկող բուժաշխատողը հաստատում է, 
որ հիվանդանոցային ծառայությունները բժշկական անհրաժեշտություն չեն ունեցել։ 

14. Անձնական ծախսեր․ բուժխնամքի հետ կապված ցանկացած ծախս, որը չի 
փոխհատուցվում ապահովագրության կամ առողջապահական ծրագրի միջոցով, ինչպես 
օրինակ՝ Medicare-ի համավճարների կամ Medi-Cal-ի ծախսերի բաշխման միջոցով 

15. Հիվանդի ֆինանսական սպասարկման բաժին (PFS)․ Adventist Health-ի բաժին, 
որը պատասխանատու է վճարումները հաշվարկելու, գանձելու և մշակելու համար: 

16. Քաղաքականություն․ Adventist Health-ի Ֆինանսական աջակցության քաղաքականություն 

17. Գյուղական շրջաններում առողջապահական կլինիկայի զեղչեր․ Գյուղական 
շրջաններում առողջապահական կլինիկաների հիվանդներին հասանելի զեղչերի աջող 
սանդղակ, ինչպես սահմանված է D Հավելվածում : Այս ծրագրի նպատակն է տրամադրել 
անվճար կամ զեղչված խնամք նրանց, ովքեր չունեն միջոցներ կամ ունեն սահմանափակ 
միջոցներ իրենց բժշկական ծառայությունների դիմաց վճարելու համար (ապահովագրված կամ 
թերապահովագրված)։ 

18. Ինքնուրույն վճարող հիվանդներ. հիվանդ, ով չունի երրորդ կողմի ապահովագրական 
ծածկույթ տրամադրվող առողջապահական ապահովագրողի կողմից, առողջապահական 
ծառայությունների ծրագրից, Medicare-ից կամ Medicaid-ից, և որի վնասվածքը չի 
փոխհատուցվում աշխատողների փոխհատուցման, ավտոմոբիլային ապահովագրության կամ 
այլ ապահովագրության կողմից՝ ըստ հիվանդանոցի որոշման և փաստաթղթավորման: 
Ինքնուրույն վճարող հիվանդները կարող են ներառել բարեգործական խնամք ստացող 
հիվանդները։ Ինքնուրույն վճարող հիվանդներ են համարվում «Չապահովագրված 
հիվանդները»։ 

 
ԿԻՐԱՌԵԼԻ ԲԱԺԻՆՆԵՐ/ԾԱՌԱՅՈՒԹՅՈՒՆՆԵՐ 

A. Հիվանդների ֆինանսական ծառայություններ (PFS) 

B. Հիվանդի ընդունում 

C. Իրավական համապատասխանություն 

D. Ֆինանսներ 

ՔԱՂԱՔԱԿԱՆՈՒԹՅՈՒՆ. ԻՐԱՎԱԿԱՆ ՀԱՄԱՊԱՏԱՍԽԱՆՈՒԹՅՈՒՆ – 
ՀԻՄՆԱԿԱՆ ՏԱՐՐԵՐ 

1. Ի՞նչ է ընդգրկված սույն ֆինանսական աջակցության քաղաքականության ներքո 

a. Հատուցվող մատակարարների ցանկ 
Ֆինանսական աջակցությունը սույն քաղաքականության համաձայն ներառում է 
առողջապահական ծառայություններ, որոնք մատուցվում են Կալիֆոռնիայի Adventist Health-ին 
պատկանող և գործող հաստատություններում, որոնք թվարկված են B Հավելվածում: Զեղչված 
խնամքը և բարեգործական խնամքը սույն քաղաքականության համաձայն ընդգրկում են նաև այն 
ծառայությունները, որոնք մատուցվում են մատակարարների կողմից, որոնք նշված են որպես 
«Հատուցվող մատակարարների ցանկ» փաստաթղթի E Հավելվածում : 

Շտապօգնության սենյակի բժիշկները, ովքեր շտապ բժշկական ծառայություններ են մատուցում 
Adventist Health-ի ընդհանուր հրատապ խնամքի հաստատությունում, բացառվում են այս 
քաղաքականությունից, եթե փաստաթղթի E Հավելվածում նշված չեն որպես «Հատուցվող 
մատակարար»: Կալիֆոռնիայի օրենքով այս շտապօգնության բժիշկներից պահանջվում է նաև 
զեղչեր տրամադրել չապահովագրված հիվանդներին կամ բժշկական բարձր ծախսեր ունեցող 
հիվանդներին, որոնց ընտանեկան եկամուտները դաշնային աղքատության մակարդակի 
400 տոկոսից ցածր են։ Հիվանդները, ովքեր ստանում են հաշիվ շտապօգնության բժշկից և 
ապահովագրված չեն, թերապահովագրված են կամ ունեն բժշկական բարձր ծախսեր, պետք է 
կապ հաստատեն այդ բժշկի գրասենյակի հետ և հարցնեն իրենց ֆինանսական աջակցության 
քաղաքականության մասին: 

b. Համապատասխան ծառայություններ 
Հետևյալ ծառայությունները չեն համապատասխանում սույն քաղաքականության համաձայն 
ֆինանսական աջակցության կիրառման պահանջներին, բացառությամբ օրենքով պահանջվող 
դեպքերի. 

  Բժշկական անհարկի խնամք, պայմանով, որ մատակարարը վկայում է, որ հիվանդանոցային 
ծառայությունները բժշկական անհրաժեշտություն չեն: 

 Գնումներ հիվանդանոցի մանրածախ առևտրի կետերից, ինչպիսիք են նվերների խանութները 
և սրճարանները: 

  Ոչ հիվանդանոցային ծառայություններ, ինչպիսիք են բժշկի ծառայությունները, որոնք չեն 
վճարվում հիվանդանոցի կողմից, բացառությամբ «Հատուցվող մատակարարների ցանկում» 
ներառված մատակարարների ծառայությունների՝ ըստ փաստաթղթի E Հավելվածի , և 

  Ծառայություններ, որոնք լիցենզավորված հիվանդանոցային ծառայություններ չեն: 

Adventist Health-ը կարող է հրաժարվել կամ նվազեցնել Medicare-ի ծախսերի բաշխման 
գումարները որպես բարեգործական խնամքի կամ զեղչված խնամքի մաս: Medi-Cal-ի ծախսերի 
բաշխման նկատմամբ բարեգործական խնամքի կամ զեղչված խնամք չի կիրառվում:  

https://www.lucidoc.com/cgi/doc-gw.pl?ref=ahrsvl%3A14754
https://www.lucidoc.com/cgi/doc-gw.pl?ref=ahrsvl%3A14754
https://www.lucidoc.com/cgi/doc-gw.pl?ref=ahrsvl%3A14754
https://www.lucidoc.com/cgi/doc-gw.pl?ref=ahrsvl%3A14754

2. Ֆինանսական աջակցության հայտի ներկայացում: 

a. Ֆինանսական աջակցության քաղաքականություն և հայտերի ներկայացում 

Adventist Health-ը տեղեկատվություն է տրամադրում իր ֆինանսական աջակցության 
քաղաքականության և հայտերի ներկայացման, ինչպես նաև գյուղական շրջաններում 
առողջապահական կլինիկայի զեղչերի քաղաքականության և դիմումների ներկայացման մասին։ 
Նշված աջակցությունը հասանելի է բազմաթիվ միջոցներով՝ կիրառելի նահանգային և դաշնային 
օրենքներին և կանոնակարգերին համապատասխան: Սույն քաղաքականության մասին 
տեղեկատվությունը հասանելի է յուրաքանչյուր հիվանդանոցի կայքի գլխավոր էջում և 
ցանկացած կայքում, որտեղ հիվանդը վճարում է հաշիվներ կամ տեսնում է հիվանդի հաշվի 
մասին տեղեկատվություն, այդ թվում փակցված է հանրությանը հասանելի հիվանդանոցային 
տարածքներում, ինչպիսիք են շտապօգնության բաժանմունքը և ցանկացած գյուղական շրջանի 
առողջապահական կլինիկաների սպասասրահները։ Նաև քաղաքականությունը գրավոր 
ներառված են յուրաքանչյուր հաշվում, և պարզ լեզվով գրավոր ամփոփումները տրամադրվում են 
բոլոր հիվանդներին։ Հիվանդանոցի անձնակազմը պետք է ուղղորդի հիվանդներին, 
խնամակալներին կամ ընտանիքի անդամներին, ովքեր ֆինանսական աջակցության հայտ են 
ներկայացնում կամ ցանկանում են ստանալ տեղեկություններ ֆինանսական աջակցության 
մասին, կամ ովքեր ըստ հիվանդանոցի անձնակազմի կարող են ֆինանսական աջակցության 
իրավասություն ունենալ, որպեսզի վերջիններս դիմեն հիվանդանոցի գրանցման ցանկացած 
կենտրոն կամ կապ հաստատեն հետևյալ հեռախոսահամարով՝ (844) 827-5047 ՝ սույն 
քաղաքականության թղթային պատճենը և հայտի ձևը ստանալու համար: Adventist Health-ի 
ֆինանսական աջակցության ծրագրի և Adventist Health-ի գյուղական շրջանների 
առողջապահական կլինիկայի զեղչերի ծրագրի բացատրությունը և հարակից հայտի ձևերը 
հասանելի են Adventist Health-ի հաշիվների վճարման օգնություն փաստաթղթում: Adventist 
Health-ը պետք է ապահովի, որ սույն քաղաքականությունը թարգմանվի յուրաքանչյուր լեզվով, 
որով խոսում են յուրաքանչյուր հիվանդանոցի սպասարկման տարածքում բնակվող բնակչության 
1000 ներկայացուցիչ կամ բնակչության հինգ տոկոսը, և տրամադրի այն թարգմանված կամ 
այլընտրանքային ձևաչափերով՝ անգլերենի սահմանափակ իմացությամբ և հաշմանդամություն 
ունեցող անձանց համար դրա հասանելիությունն ապահովելու համար: 

b. Առողջապահական ապահովագրության այլ ձևեր 
Յուրաքանչյուր Adventist Health-ի սեփականություն հանդիսացող և շահագործվող 
հաստատություն պետք է գործադրի բոլոր ողջամիտ ջանքերը՝ հիվանդից կամ հիվանդի 
ներկայացուցչից տեղեկատվություն ստանալու համար այն մասին, թե արդյոք մասնավոր կամ 
հանրային առողջապահական ապահովագրությունը կամ հովանավորությունը կարող է 
ամբողջությամբ կամ մասնակիորեն վճարի հիվանդանոցի կողմից հիվանդին մատուցվող խնամքի 
ծախսերի դիմաց: Այս ջանքերը ներառում են օգնել հիվանդին գտնել ապահովագրական 
տարբերակներ, ներառյալ, բայց չսահմանափակվելով, հետևյալներից որևէ մեկը. 

  Առողջության մասնավոր ապահովագրություն, ներառյալ Առողջության նպաստների 
փոխանակման միջոցով առաջարկվող ապահովագրություն։ 

  Medicare 

  Medicaid ծրագիր, Կալիֆոռնիայի Երեխաների ծառայությունների ծրագիր կամ նահանգի կողմից 
ֆինանսավորվող այլ ծրագրեր, որոնք նախատեսված են առողջապահական 
ապահովագրություն ապահովելու համար: 

Եթե հիվանդը դիմել է կամ սպասում է այլ առողջապահական ապահովագրության ծրագրի 
հաստատման միևնույն ժամանակ, երբ նա դիմում է հաստատության ֆինանսական աջակցության 
ծրագրին, ոչ մի դիմում չի դադարեցնի մյուս ծրագրի համար իրավասությունը: 

https://www.adventisthealth.org/patient-resources/bill-pay/help-paying-your-bill/

Ֆինանսական աջակցությունը չի ազատում հիվանդին կամ երաշխավորին առողջապահական 
ծառայությունների համար վճարման պատասխանատվությունից: Adventist Health-ը քաջալերում է 
համագործակցել Adventist Health-ի հետ՝ նահանգային և/կամ մասնավոր վճարային ծրագրերից 
վճարման կամ փոխհատուցման այլ աղբյուրներ գտնելու ուղղությամբ։ Հիվանդը կամ երաշխավորը 
պատասխանատու են իրենց առողջապահական ծրագրի ապահովագրման պայմանները 
բավարարելու համար, եթե նրանք ունեն 3-րդ կողմի ապահովագրություն կամ առողջապահական 
ծրագրի անդամ են: 

Հիվանդից պահանջվում է Adventist Health-ին վճարել ստացված հիվանդանոցային 
ծառայությունների դիմաց երրորդ կողմի կողմից անմիջապես հիվանդին կամ երաշխավորին 
ուղարկված փոխհատուցման ամբողջ գումարը։ Եթե հիվանդը ստանում է իրավական ուժ ունեցող 
որոշում, դատավճիռ կամ հրահանգ պատասխանատու երրորդ կողմի գործողության համաձայն, 
որը ներառում է վնասվածքի հետ կապված առողջապահական ծառայությունների կամ 
բուժխնամքի վճարումը, հիվանդը կամ երաշխավորը պետք է փոխհատուցի Adventist Health-ին 
տրամադրված համապատասխան առողջապահական ծառայությունների համար՝ մինչև այդ 
նպատակով ողջամտորեն տրված գումարը: 

c. Դիմելու գործընթաց 

Սույն քաղաքականության համաձայն ֆինանսական աջակցության համար դիտարկվելու 
նպատակով հիվանդը կամ երաշխավորը պետք է ներկայացնի ճշմարիտ, ճշգրիտ և ամբողջական 
ֆինանսական աջակցության գաղտնի հայտ՝ էլեկտրոնային փոստով, փոստով կամ առցանց 
եղանակով: Ֆինանսական աջակցության հայտը պետք է լրացվի գրավոր կերպով և կարող է 
լրացվել հիվանդների ֆինանսական ծառայությունների բաժնի անձնակազմի կամ կառավարման 
թիմի անդամի կողմից կամ նրա աջակցությամբ: Ֆինանսական աջակցության հայտը պետք է 
ստորագրվի հիվանդի կամ հիվանդի օրինական ներկայացուցչի կողմից և ուղեկցվի հետևյալ 
փաստաթղթերով. 

  Հիվանդի կողմից առաջին հաշիվը ստանալուն (կամ նախնական ծառայության դեպքում՝ 
հայտը ներկայացվելուն) նախորդող կամ հաջորդող 6 ամիսների աշխատավարձի 
անդորրագրերը կամ 

  Հիվանդի և նրա ամուսնու կամ հիվանդի հետ ապրող կողակցի դաշնային եկամտահարկի 
հայտարարագրի պատճենները (Ձև 1040)՝ սկսած այն տարուց, երբ հիվանդն առաջին անգամ 
ստացել է հաշիվ կամ հիվանդի կողմից առաջին հաշիվը ստանալուն նախորդող 12 ամիսների 
համար 

Եթե հիվանդը ձգտում է նվազեցնել Medicare-ի ծախսերի բաշխումը, Adventist Health-ը կարող է 
պահանջել հիվանդի դրամական ակտիվների վերաբերյալ փաստաթղթեր՝ այնքանով, որքան 
անհրաժեշտ է, որ Adventist Health-ը փոխհատուցվի Medicare-ի ժամկետանց պարտքերի ծրագրի 
շրջանակում: Adventist Health-ը հաշվի չի առնի հիվանդի դրամական ակտիվները 
բարեգործական խնամքի կամ զեղչված խնամքի իրավասության որոշման համար: 

Հիվանդը կամ հիվանդի օրինական ներկայացուցիչը, ով խնդրում է զեղչված խնամք, 
բարեգործական խնամք կամ այլ աջակցություն հիվանդանոցի հանդեպ իրենց ֆինանսական 
պարտավորությունները կատարելու համար, պետք է գործադրի բոլոր ողջամիտ ջանքերը՝ 
հիվանդանոցին ապահովելու եկամտի և առողջապահական նպաստների ծածկույթի 
վերաբերյալ փաստաթղթերը: Adventist Health-ը կարող է իր որոշումը կայացնելու ընթացքում 
հաշվի առնել նման տեղեկատվության չտրամադրելու փաստը։ Փաստաթղթերը, որոնք 
տրամադրվել են հայտի ներկայացման շրջանակում կօգտագործվեն միայն Ֆինանսական 
աջակցության իրավասության որոշման համար և չեն օգտագործվի գումարների գանձման 
նպատակով: 

Համարվում է, որ անհատը ներկայացրել է ֆինանսական աջակցության ամբողջական հայտ, եթե 
նա տրամադրում է բավարար տեղեկատվություն և փաստաթղթեր, որպեսզի հիվանդանոցային 
հաստատությունը կարողանա որոշում կայացնել, թե արդյոք անհատն իրավասու է ստանալ 
ֆինանսական աջակցություն: Ֆինանսական աջակցության հայտը թերի է, եթե նա տրամադրում 
է որոշ, բայց ոչ բավարար տեղեկատվություն և փաստաթղթեր՝ ֆինանսական աջակցության 
իրավասության մասին որոշում կայացնելու համար: 

d. Ֆինանսական աջակցության մասին որոշման ծանուցում 
Երբ Adventist Health-ի հաստատությունը հիմնվելով ստորև նշված իրավասության պահանջների 
վրա ֆինանսական աջակցության հայտը դիտարկում է և որոշում է կայացնում, հաստատությունը 
պետք է գրավոր ձևով՝ փոստով տեղեկացնի անհատին իրավասության որոշման (ներառյալ, եթե 
կիրառելի է, այն աջակցության մասին, որն անհատը իրավասու է ստանալ) և այս որոշման 
հիմնավորման մասին: 

e. Ֆինանսական աջակցության որոշման արդյունք 
Եթե որոշվի, որ հիվանդն իրավասու է ստանալ ֆինանսական աջակցություն, լինի դա 
բարեգործական խնամք կամ զեղչված խնամք, հաստատությունը պետք է անհատին տրամադրի 
հաշվի քաղվածք, որտեղ նշվում է, թե որքան գումար է անհատն այժմ պարտք խնամքի համար, 
ինչպես է այդ գումարը որոշվել և ինչպես անհատը կարող է տեղեկություններ ստանալ խնամքի 
համար ընդհանուր հաշվարկված գումարների վերաբերյալ: 

Եթե որոշվի, որ հիվանդը կարող է ստանալ զեղչված խնամք, հիվանդը կարող է մասնակցել 
երկարաձգված վճարման պլանի՝ ժամանակի ընթացքում մաս առ մաս վճարումը կատարելու 
համար։ Հիվանդանոցը և հիվանդը պետք է բանակցեն վճարման պլանի պայմանների շուրջ և 
հաշվի առնեն հիվանդի ընտանեկան եկամուտները, հիմնական կենցաղային ծախսերը և 
հիվանդի կամ հիվանդի ընտանիքի առողջապահական խնայողական հաշվի առկայությունը: 
Եթե հիվանդանոցը և հիվանդը չեն կարող համաձայնության գալ վճարման պլանի շուրջ, 
հիվանդանոցը պետք է ստեղծի վճարման պլան, որտեղ ամսական վճարումները չեն 
գերազանցի հիվանդի ընտանեկան եկամտի 10 տոկոսը մեկ ամսվա համար՝ բացառելով 
հիմնական կենցաղային ծախսերի նվազեցումները: 

Եթե սույն քաղաքականության համաձայն հիվանդը համարվի իրավասու, Adventist Health-ը 
պետք է զրոացնի ֆինանսական աջակցության ենթակա ծառայությունների համար հիվանդի 
չվճարված մնացորդը: Ֆինանսական աջակցությունը կիրառվում է հետևյալ կերպ. (1) եթե 
հարկային հաշվետվությունները ներկայացվում են Հայտի հետ միասին, ապա առաջին հաշիվը 
ծառայությունների դիմաց ներկայացվում է հարկային հայտարարագրում նշված տարում կամ 
դրան հաջորդ տարում, կամ (2) եթե աշխատավարձի անդորրագրերը ներկայացվում են Հայտի 
հետ, ծառայությունների դիմաց առաջին հաշիվը ներկայացվում է աշխատավարձի 
անդորրագրերին նախորդող կամ հաջորդող վեց ամիսների ընթացքում:  Անհրաժեշտության 
դեպքում Adventist Health-ը պետք է վերադարձնի անհատին ցանկացած գումար, որը նա վճարել 
է խնամքի համար (լինի դա հիվանդանոցային հաստատությանը կամ որևէ այլ կողմի, որին 
հիվանդանոցային հաստատությունը դիմել կամ վաճառել է անհատի պարտքը խնամքի դիմաց), 
որը գերազանցում է այն գումարը, որը նա անձամբ պարտավոր է վճարել՝ ֆինանսական 
աջակցության կիրառումից հետո: Adventist Health-ը պետք է կատարի սույն բաժնի համաձայն 
ցանկացած փոխհատուցում ֆինանսական աջակցության իրավասության որոշումից հետո 
30 օրվա ընթացքում: Հիվանդանոցի կողմից հիվանդին պարտքի ցանկացած տոկոսագումար 
հաշվարկվում է Քաղաքացիական դատավարության օրենսգրքի 685.010 բաժնում սահմանված 
տոկոսադրույքով՝ սկսած հիվանդի կողմից հիվանդանոցին կատարված վճարումը ստանալու 
օրվանից։ Այնուամենայնիվ, Adventist Health-ը կարող է որոշել չփոխհատուցել հիվանդին, եթե 
Adventist Health-ը որոշում է, որ այն ժամանակ, երբ հիվանդը ստացել է առաջին հաշիվը, վերջինս 
կարող էր իրավասու լինել ստանալ ֆինանսական աջակցություն, և կա՛մ (i) հիվանդանոցին, 
հանձնակատարին կամ պարտքը գնած հաստատությանը կատարված վճարումից անցել է հինգ 

տարի կամ ավելի, կա՛մ (ii) հիվանդի պարտքը վաճառվել է մինչև 2022 թ․-ի հունվարի 1-ը՝ այն 
ժամանակ գործող օրենքին համաձայն: 

Հիվանդանոցի կողմից հիվանդին պարտքի ցանկացած տոկոսագումար հաշվարկվում է 
Քաղաքացիական դատավարության օրենսգրքի 685.010 բաժնում սահմանված տոկոսադրույքով՝ 
սկսած հիվանդի կողմից հիվանդանոցին կատարված վճարումը ստանալու օրվանից։ 
Այնուամենայնիվ, Adventist Health-ը կարող է որոշել չփոխհատուցել հիվանդին, եթե Adventist 
Health-ը որոշում է, որ այն ժամանակ, երբ հիվանդը ստացել է առաջին հաշիվը, վերջինս կարող 
էր իրավասու լինել ստանալ ֆինանսական աջակցություն, և կա՛մ (i) հիվանդանոցին, 
հանձնակատարին կամ պարտքը գնած հաստատությանը կատարված վճարումից անցել է հինգ 
տարի կամ ավելի, կա՛մ (ii) հիվանդի պարտքը վաճառվել է մինչև 2022 թ․-ի հունվարի 1-ը՝ այն 
ժամանակ գործող օրենքին համաձայն: 

Ֆինանսական օգնության հաստատումը ուժի մեջ է հաստատումը տրամադրելուց հետո 180 օրվա 
ընթացքում։ Ճշգրտումը կկիրառվի բոլոր իրավասու հիվանդների հաշիվների մնացորդների, 
ներառյալ հայտի հաստատման ամսաթվից առաջ ստացված հաշիվների նկատմամբ։ 
Ֆինանսական աջակցության հաստատումից 180 օր հետո ստացված հաշիվների համար 
անհրաժեշտ կլինի լրացնել նոր ֆինանսական աջակցության հայտ, եթե հիվանդը ֆինանսական 
աջակցություն է խնդրում այդ հաշիվների համար։ 

f. Ֆինանսական աջակցության մասին որոշման բողոքարկում 
Հիվանդները կարող են վերանայման գրավոր դիմում ներկայացնել Adventist Health-ի այն 
հաստատության Ֆինանսական պատասխանատուին (FO), որտեղ նրանք ծառայություններ են 
ստացել։ Նման բողոքարկումը պետք է ցույց տա, որ անհատը կա՛մ՝ 
i. կարծում է, որ իրենց ֆինանսական աջակցության հայտը չի հաստատվել այս 
քաղաքականության համաձայն, կա՛մ 

ii. համաձայն չէ իր գործի նկատմամբ քաղաքականության կիրառման ձևի հետ 
Բողոքարկումը պետք է ներկայացվի որոշման նամակի ամսաթվից հետո 30 օրվա ընթացքում: 
Ֆինանսական պատասխանատուի որոշումը կլինի բողոքարկման վերջին մակարդակը։ 

g. Հանգամանքների փոփոխություն 
Եթե որևէ պահի հիվանդի իրավասությանը վերաբերող տեղեկատվություն փոխվի, հիվանդը 
կարող է թարմացնել եկամտի հետ կապված փաստաթղթերը և թարմացված տեղեկատվություն 
տրամադրել համապատասխան Adventist Health-ին և շահագործվող հաստատությանը: 
Յուրաքանչյուր Adventist Health-ի սեփականություն հանդիսացող և շահագործվող 
հաստատություն հաշվի կառնի հիվանդի փոփոխված հանգամանքները ֆինանսական 
աջակցության իրավասության մասին որոշում կայացնելիս: 

Յուրաքանչյուր Adventist Health-ի սեփականություն հանդիսացող և շահագործվող 
հաստատություն կարող է մերժել ֆինանսական աջակցության հայտը և/կամ կարող է չեղյալ 
համարել նախկինում կիրառված զեղչերը, եթե նման տեղեկատվությունից հասկանա և 
եզրակացության գա, որ նախկինում տրամադրված տեղեկատվությունը սխալ էր: 

h. Ինչպե՞ս աջակցման հայտ ներկայացնել 
Ֆինանսական աջակցության մասին լրացուցիչ տեղեկությունները և սույն քաղաքականության և 
հայտի թղթային պատճենները հասանելի են հիվանդանոցի ընդունարանում կամ հետևյալ 
հեռախոսահամարով՝ (844) 827-5047: 

5. Իրավասություն 

a. Ենթադրյալ իրավասություն 

Adventist Health-ի յուրաքանչյուր հաստատություն իր հայեցողությամբ իրավունք է վերապահում 
անհատներին ենթադրյալ ֆինանսական աջակցություն տրամադրել, եթե որոշում է, որ անհատը 
իրավասու է ստանալ ֆինանսական աջակցություն բուժխնամքի համար՝ հիմնվելով այլ 
տեղեկատվության վրա, քան անհատի կողմից տրամադրվածը կամ ֆինանսական աջակցության 
նախորդ որոշման հիման վրա: 

Եթե հիվանդը չի արձագանքում կամ չի կարող արձագանքել հայտի ներկայացման գործընթացին, 
Adventist Health-ը կստուգի հիվանդին ստորև նկարագրված սոցիալ-տնտեսական կամ 
ֆինանսական գործոններն, ինչպես նաև կօգտագործի անկախ վարկային ֆինանսական 
գնահատման գործիք՝ հիվանդի եկամուտը և ֆինանսական կարողությունները գնահատելու 
համար: Երրորդ կողմի մատակարարի կողմից էլեկտրոնային իրավասության վերանայումն 
օգտագործում է առողջապահության ոլորտի կողմից ճանաչված մոդել, որը հիմնված է հանրային 
գրառումների տվյալների բազաների վրա: Էլեկտրոնային իրավասության վերանայման տվյալները, 
որոնք հիմնավորում են ֆինանսական աջակցության իրավասությունը՝ 300% FPL կամ ավելի քիչ 
ընտանեկան եկամուտ ունեցող հիվանդների դեպքում, կկիրառվեն միայն հիվանդի անցյալ 
մնացորդի նկատմամբ։ Վերոգրյալ տեղեկատվությունն օգնում է Adventist Health-ին տեղեկացված, 
արդար որոշում կայացնել հիվանդի ֆինանսական կարիքների վերաբերյալ՝ օգտագործելով 
հասանելի լավագույն գնահատականները, երբ հիվանդը չի տրամադրում կամ չի կարող 
տրամադրել հայցվող տեղեկատվությունը: 

Սոցիալ-տնտեսական կամ ֆինանսական գործոնների օրինակները, որոնք Adventist Health-ը 
դիտարկում է ֆինանսական աջակցության ենթադրյալ իրավունքի սահմանման համար, 
ներառում են, բայց չեն սահմանափակվում հետևյալով․ 

i. Վերջին 180 օրվա ընթացքում հիվանդին ֆինանսական աջակցություն է տրամադրվել։ 

ii. Հիվանդի բժշկական գրառումը փաստում է, որ նա անօթևան է։ 

iii. Հիվանդը մահացել է առանց հայտնի ունեցվածքի կամ ամուսնու։ 

iv. Հիվանդը ներկայումս բանտարկված է։ 

v. Հիվանդը իրավասու է օգտվել հանրային նպաստների ծրագրից, այդ թվում՝ սոցիալական 
ապահովության, գործազրկության ապահովագրության նպաստները, Medicaid-ը, 
վարչաշրջանի գործազուրկների ապահովագրական ծրագիր, Medicaid, County Indigent 
Health, TANF, Food Stamps, WIC և այլ ծրագրեր։ 

vi. Հիվանդը համապատասխանում է մեկ այլ հանրային նպաստների ծրագրի պահանջներին, 
որոնք նման են սույն քաղաքականության համապատասխանության չափանիշներին: 

Adventist Health-ը կկիրառի 100% ենթադրյալ աջակցության բարեգործական խնամքը հետևյալ 
իրավիճակներում. 

i. Հիվանդն ունի ակտիվ Medicaid-ի պլան։ 

ii. Հիվանդը իրավասու ստանալ Medicaid կամ 

iii. Ներկայումս ակտիվ Medicaid-ի ապահովագրություն ունեցող հիվանդ է, նույնիսկ եթե 
ծառայության օրը չուներ Medicaid-ի ապահովագրություն 

Եթե Adventist Health-ը որոշի, որ հիվանդը ենթադրաբար իրավասու է ստանալ բարեգործական 
խնամք, հիվանդից չի պահանջվի հետագա քայլեր ձեռնարկել, և աջակցությունը կկիրառվի 
հիվանդի անցյալ հաշիվների նկատմամբ: 

Եթե Adventist Health-ը որոշում է, որ հիվանդը իրավասու է ստանալ զեղչված խնամք, Adventist 
Health-ը կտեղեկացնի անհատին ենթադրյալ ֆինանսական աջակցության որոշման հիմքի և 
այս ֆինանսական աջակցության քաղաքականության ներքո առկա ավելի լայն աջակցության 
դիմելու եղանակի մասին: Adventist Health-ը հիվանդին ողջամիտ ժամանակահատված 
կտրամադրի ավելի լայն ֆինանսական աջակցության դիմելու համար, նախքան պարտքերի 
ստացմանն ուղղված արտակարգ գործողություններ սկսելը՝ խնամքի դիմաց գոյացած 
պարտքերը գանձելու համար։ 

b. Ստանդարտ իրավասություն 
Ֆինանսական աջակցության մակարդակը, ինչպիսիք են բարեգործական խնամքը (հիվանդի 
համար առանց վճարի) կամ զեղչված խնամքը (զեղչ հիվանդի համար), հիմնված է մի քանի 
գործոնների վրա՝ ընտանեկան եկամուտը և հիվանդի ապահովագրական ծածկույթը։ Զեղչման 
տարբեր քաղաքականություններ են կիրառվում՝ հիմնվելով ընտանեկան եկամտի մակարդակի 
և այն բանի վրա, թե արդյոք ծառայությունները մատուցվում են գյուղական շրջանի 
առողջապահական կլինիկայի կողմից։ 

Adventist Health-ը թույլատրում է ֆինանսական աջակցության տրամադրումը համաձայն սույն 
Քաղաքականությամբ սահմանված կարգի: Հիվանդանոցային զեղչերը հիմնված են AGB-ի 
սահմանաչափերի վրա, որոնք նշված են  C Հավելվածում: Adventist Health-ը կսահմանափակի 
ֆինանսական աջակցություն ստանալու իրավունք ունեցող հիվանդի վճարումները այն վճարման 
չափով, որը հիվանդանոցը ակնկալում է, բարեխղճորեն, ստանալ Medicare-ից կամ Medi-Cal-ից 
ծառայություններ մատուցելու համար, եթե այդ գումարը ավելի ցածր է, քան ստորև բերված 
աղյուսակներում նշված զեղչված գումարները: 

Չապահովագրված և մերժված ծառայությունները և հարակից ծառայությունները, որոնք 
մատուցվում են Medicaid-ի իրավասություն ունեցող համապատասխան շահառուներին, 
համարվում են բարեգործական խնամքի ձև: Medicaid-ի շահառուները պատասխանատու չեն 
հիվանդի որևէ ֆինանսական պարտավորության համար, բացի ծախսերի իրենց բաժնեմասից։ 
Նման օրինակները ներառում են, բայց չեն սահմանափակվում՝ Medicaid-ի շահառուներին 
մատուցվող ծառայությունները, որոնք մատուցվում են սահմանափակ Medicaid ծրագրով, 
Medicaid-ի ընթացքի մեջ գտնվող չհաստատված հաշիվները, անապահովների խնամքի այլ 
ծրագրի մերժումները, վճարումները, որոնք կապված են մնալու տևողության հաստատված 
օրերի քանակի գերազանցման հետ, Medicaid-ի ներկայացված փոխհատուցման հայցերը 
(ներառյալ նահանգից դուրս Medicaid-ի պահանջները), որոնք չեն բավարարվել, և ցանկացած 
ծառայություն, որը մատուցվում է Medicaid-ի իրավասություն ունեցող հիվանդի՝ առանց 
ապահովագրական ծածկույթի և վճարման: 

Ֆինանսական աջակցություն կարող է կիրառվել չապահովագրված հիվանդների, ինչպես նաև 
ապահովագրված հիվանդների համար նախատեսված պատասխանատվության համար, 
ներառյալ չապահովագրված հիվանդների ստացիոնար բուժման համար սահմանված վճարները, 
համավճարը, հավելավճարը, ֆրանշիզայի գումարները և հիվանդանոցային ծառայությունների 
այլ պարտավորությունների դիմաց վճարները։ 
Adventist Health-ը կարող է հրաժարվել կամ նվազեցնել Medicare-ի ծախսերի բաշխման 
գումարները որպես զեղչված խնամքի բարեգործական խնամքի մաս: 

Ապահովագրություն ունեցող հիվանդների համար ցանկացած զեղչ պետք է կիրառվի 
անմիջապես հիվանդի անհատական ծախսերի նկատմամբ։ Ֆինանսական աջակցության 
նպատակն է օգնել հիվանդին և չի օգտագործվում ապահովագրական վճարողի վճարային 
պարտավորությունները նվազեցնելու համար:  

Աղյուսակ առաջին. Հիվանդի ֆինանսական աջակցության իրավասություն  
 

Ընտանեկան եկամուտ Հիվանդի պատասխանատվություն 

Դաշնային աղքատության մակարդակի 
300%-ին համարժեք կամ ավելի ցածր 

եկամուտ 
Զրո (Լիարժեք բարեգործություն) 

Դաշնային աղքատության մակարդակի 
301% - 400% 

AGB-ի 75%, թերապահովագրված/երրորդ կողմի 
վճարում (եթե առկա է) (Զեղչ) 

Դաշնային աղքատության 
մակարդակի > 400% Ֆինանսական աջակցության բացառում 

 
 
 

6. Փաստաթղթերի հասանելիություն 
1․ Հիվանդները կարող են անվճար ստանալ «ֆինանսական աջակցության հատուցվող և 

չհատուցվող բժիշկների ցուցակի» անվճար տպագիր պատճենը E Հավելվածում նշված 
հաստատության հասցեով։ 

7. Այլ դրույթներ 

1. Ֆինանսական աջակցության հայտի հետ կապված հարցումները և հավաքագրված 
բոլոր տեղեկությունները կարգավորվում են կիրառելի գաղտնիության օրենքներով: 

ՁԵՌՆԱՐԿ(ՆԵՐ)՝   
ԿԻՑ ՓԱՍՏԱԹՂԹԵՐ՝ 
(ԱՅՍ ՓԱՍՏԱԹՂԹՈՒՄ ՀՂՈՒՄՆԵՐՈՎ) 

Adventist Health-ի հաշիվների վճարման օգնություն 
(844) 827-5047 
Ֆինանսական աջակցության տեղեկատու աղյուսակ Հավելվածներ A-E  
ԳՅՈՒՂԱԿԱՆ ՇՐՋԱՆՆԵՐԻ ԱՌՈՂՋԱՊԱՀԱԿԱՆ ԿԼԻՆԻԿԱՅԻ ԶԵՂՉԵՐ (CA) 
Հիվանդի կողմից ինքնուրույն վճարման և գանձումների քաղաքականություն (CA)  

ԱՅԼ ՓԱՍՏԱԹՂԹԵՐ՝ 
(ԱՅՍ ՓԱՍՏԱԹՂԹՈՒՄ ՀՂՈՒՄՆԵՐՈՎ) 

Հիվանդի կողմից ինքնուրույն վճարման և գանձումների քաղաքականություն (CA) 

ԴԱՇՆԱՅԻՆ ԿԱՆՈՆԱԿԱՐԳԵՐ՝  
ՀԱՎԱՏԱՐՄԱԳՐՈՒՄ՝  հատուկ նահանգային պահանջներ նշված չեն: Կորպորատիվ քաղաքականությունը կիրառվում է 

գրվածի համաձայն: 

ԿԱԼԻՖՈՌՆԻԱ․ հատուկ նահանգային պահանջներ նշված չեն: Կորպորատիվ քաղաքականությունը կիրառվում է 
գրվածի համաձայն: 

ՀԱՎԱՅԱՆ ԿՂԶԻՆԵՐ․ հատուկ նահանգային պահանջներ նշված չեն: Կորպորատիվ քաղաքականությունը կիրառվում է 
գրվածի համաձայն: 

ՕՐԵԳՈՆ․ հատուկ նահանգային պահանջներ նշված չեն: Կորպորատիվ քաղաքականությունը կիրառվում է 
գրվածի համաձայն: 

  
ՀՂՈՒՄՆԵՐ՝  
  
ADVENTIST HEALTH ՀԱՄԱԿԱՐԳ / 
ԱՐԵՎՄՈՒՏՔ ՔԱՂԱՔԱԿԱՆՈՒԹՅԱՆ 
ՍԵՓԱԿԱՆԱՏԵՐ՝ 

Edjhuryan, Meri - Edjhuryan, Meri, Հիվանդների համար հասանելիության գծով ընդհանուր տնօրեն 

ԿԱԶՄԱԿԵՐՊՈՒԹՅԱՆ 
ՔԱՂԱՔԱԿԱՆՈՒԹՅԱՆ ՍԵՓԱԿԱՆԱՏԵՐ՝ 

Կիրառելի չէ 

ՀԱՄԱԳՈՐԾԱԿՑՈՒԹՅՈՒՆ՝ Esquivel, Lori - Հիվանդների համար հասանելիության գծով տնօրեն 
Mnatsakanyan, Elvina - Եկամուտների ամբողջականության գծով ընդհանուր մենեջեր Johansen,  
Erik - Հիվանդների ֆինանսական ծառայությունների գծով տնօրեն 
Pham, Megan T - Եկամտի ամբողջականության/եկամտի վերականգնման գծով ադմինիստրատիվ 
տնօրեն,  
Miller, Amy K - Եկամուտների ցիկլի համապատասխանության գծով տնօրեն 
Tomer, Kyle - Sr. Հաշվետվությունների և տվյալների վերլուծաբան  
Fiore, Colleen A - Sr. Հայտերի վերլուծաբան 
Marquez, Jessica - Եկամուտների ամբողջականության գծով համակարգային մենեջեր - CDM & 
չափանիշներ,  
Standards Romero C - Եկամուտների ամբողջականության գծով ընդհանուր մենեջեր 
Rojas, Luz Isabel I - Եկամուտների ամբողջականության գծով ընդհանուր մենեջեր 
Brooksher, Cheryl A - Sr. Եկամուտների ցիկլի, ուսուցման, ամբողջականության և նախագծերի գծով 
տնօրեն Chowdhury, Cecilia - Եկամուտների ամբողջականության գծով ընդհանուր մենեջեր 
Sanchez-Schinina, Elizabeth - Հայտերի մասնագետ  
Milligan, Tammie S - Եկամուտների ամբողջականության գծով տնօրեն  
Brasel, Dina M - Եկամուտների ամբողջականության գծով տնօրեն 
Cantyne, Michael W - Համակարգի մենեջեր, եկամուտների ամբողջականություն - CDM & Standards 
McCammon,  
Katie N - Հիվանդների համար հասանելիության գծով տնօրեն 
Sharp, Brett W - Եկամուտների ամբողջականության գծով ընդհանուր մենեջեր Luis,  
Victoria Y - Եկամուտների ամբողջականության գծով ընդհանուր մենեջեր Hancock,  
Christine D - Եկամուտների ամբողջականության գծով տնօրեն 

  
ՀԱՍՏԱՏԵՑ՝  

ADVENTIST HEALTH 
ՀԱՄԱԿԱՐԳ/ԱՐԵՎՄՈՒՏՔ՝ 

( 06/30/2025 ) Ոչ կլինիկական քաղաքականության վերանայման թիմ - Եկամուտների ցիկլ, 
( 09/25/2025 ) Ֆինանսական խորհուրդ,  
( Դեռևս հաստատված չէ ) AH համակարգի խորհուրդ 

ADVENTIST ԱՌՈՂՋԱՊԱՀԱԿԱՆ 
ՀԱՄԱԿԱՐԳ/ԱՐԵՎՄՈՒՏՔ ԱՀՆԱՀՏԱԿԱՆ՝ 

 

ՀԱՍՏԱՏՈՒԹՅՈՒՆ՝ Կիրառելի չէ 
ԱՆՀԱՏ Կիրառելի չէ 

ՎԵՐԱՆԱՅՄԱՆ ԱՄՍԱԹԻՎ՝  
ՓՈՓՈԽՈՒԹՅԱՆ ԱՄՍԱԹԻՎ՝ 11/14/2024, 04/24/2025 
ՀԱՋՈՐԴ ՎԵՐԱՆԱՅՄԱՆ ԱՄՍԱԹԻՎԸ՝  
ՀԱՍՏԱՏՄԱՆ ՈՒՂԻ՝ Ոչ կլինիկական 

